
1 Petrus 2:18-24; Matteus 5:38-42
Weet u, hoe meer mens in Christus groei...
...hoe kleiner is die uitwerking van negatiewe lewensomstandighede op jou!

Hoe meer mens soos Christus word...

...hoe beter hanteer jy al die slegte dinge wat in jou lewe gebeur.
Totdat mens op die punt kom wat jy saam met Paulus kan sê:

In alles word ek verdruk, maar ek is nie terneergedruk nie – 2 Kor 4:8 

Hoe kry mens dit reg?

...om bestand te wees teen dinge wat die lewe vir jou moeilik maak?

Dis waarna ons vandag gaan kyk.

En dis tog waarmee ons besig is:

Om al meer te groei na Jesus toe;

Om al meer soos Jesus te word.

Kom ons lees daarvan:

1 Petrus 2: 18-24

18  Bediendes, onderwerp julle met die nodige ontsag aan julle werkgewers, of hulle nou goedhartig en vriendelik is, of onredelik. 19  Dit is genade as iemand die pyn van onverdiende lyding verduur omdat hy aan God getrou wil wees. 20  As julle gestraf word wanneer julle oortree het, watter verdienste is daarin as julle dit verdra? Maar om lyding te verdra wanneer julle goed doen, dit is genade van God. 21  Juis hiervoor is julle ook geroep, omdat Christus self vir julle gely en so vir julle ‘n voorbeeld gestel het, sodat julle in sy voetspore kan volg. 22  “Hy het geen sonde gedoen nie en uit sy mond het daar nooit ‘n leuen gekom nie.” 23  Toe Hy beledig is, het Hy nie terug beledig nie, toe Hy gely het, het Hy nie gedreig nie, maar alles oorgelaat aan Hom wat regverdig oordeel. 24  Hy het self ons sondes in sy liggaam aan die kruis gedra. Daardeur is ons vir die sondes dood en kan ons lewe in gehoorsaamheid aan die wil van God. Deur sy wonde is julle genees.
Petrus praat hier met mense wat dit maar moeilik gehad het:
Hierdie mense het bekend gestaan as die diaspora;

...dit is die gelowiges wat verspreid gewoon het deur die hele Klein-Asië;

...as gevolg van die vervolging van Christene in Jerusalem.

En hierdie gelowiges moes as bediendes by ryker mense werk;

Wat toe gebeur het is dat die ryker mense hulle onregverdig behandel het.

Die Christene het moedeloos geword;

Maar dis nie al nie:

Hulle het begin opstandig word.

Hulle het begin om verkeerd te reageer op hierdie moelike omstandighede.

Nou kom Petrus en kyk hoe hanteer hy dit:

Hy trek hulle aandag weg van die onregverdige werkgewers;

En vestig dit 100%...

...op Christus!
Hy sê:

 Juis hiervoor is julle ook geroep, omdat Christus self vir julle gely en so vir julle ‘n voorbeeld gestel het, sodat julle in sy voetspore kan volg.
'n Treffende definisie van ons roeping:
Om in Jesus se voetspore te volg.

Mens kan dit ook anders stel:

In plaas van: hiervoor is julle geroep...

...kan mens sê: hiervoor is julle op aarde.
...hiervoor is jy gebore:

Om in Christus se voetspore te volg. 
Dit is wat die Bybel wil doen: ons fokus aftrek van die probleme;
en dit vestig op Christus.

Weet u, party mense word gebreek deur moeilike lewensomstandighede;

...en ander mense met presies dieselfde lewensomstandighede word daardeur opgebou.

Wat is die verskil?

Dit het te doen met die vraag: waarop fokus jy?

 Kyk na Jesus se voorbeeld.

...kyk na sy reaksie op moeilike omstandighede:

 En sy omstandighede was 'n hele entjie moeiliker as ons s’n:

Hy is beledig;
Hy het gely.

En dan staan daar:
Hy het geen sonde gedoen nie...

Dus: Hy wat heeltemal onskuldig.
Hy is uit en uit onregverdiglik behandel.

Hy het nie gesoek vir dit wat Hom aangedoen is nie.

Onbillik behandel!
En hoe het Hy gereageer daarop?

Hy het nie terug beledig nie.

Hy het hulle nie gedreig nie.
Hoe het Hy dit reggekry?

Goed, Hy was self God!

Maar kyk wat staan hier:

Maar Hy het alles oorgelaat aan sy Vader wat regverdig oordeel.
Wat staan hier?

Fokus!

Hy het op sy Vader gefokus gebly!

En dit is die voorbeeld wat Hy vir ons stel:

Van hoe 'n mens gefokus moet bly...
...selfs al is jy besig om beledig en gemartel te word!

Waartoe is ons geroep?
Juis hiervoor is julle ook geroep, omdat Christus self vir julle gely en so vir julle ‘n voorbeeld gestel het, sodat julle in sy voetspore kan volg.
Om te fokus op Jesus se voorbeeld;
Dit beteken:

Om sy voorbeeld nooit uit jou gedagtes te laat uitgaan nie.

As jy in moeilike omstandighede verkeer...

...weet jy wat gaan bepaal of dit jou gaan maak en of dit jou gaan breek?

Die vraag: wat gaan in jou gedagtes aan?

Waarop fokus jy jou gedagtes?

Om die omstandighede  - of op Jesus.

 Hy is geroep om op Jesus te fokus!

En as ons Jesus se voorbeeld in ons gedagtes bly vashou...

...wat sien ons dan?

Ons sien hoe Hy gefokus gebly het op sy Vader.

Hy het deurentyd geweet:

My Vader is in beheer!

Ek kan alles aan Hom oorlaat!

En weet u wat gebeur dan?

Dan het jy nie nodig om self beheer te neem...

...en terug te beledig nie – en terug te slaan nie.

As jy in Christus se voetspore volg...

...gaan jy nie kwaad met kwaad vergeld nie;

En dit is miskien een van die grootste toetse...

...wat gaan wys of jy werklik in Christus se voetspore stap.

Jesus het bie net 'n voorbeeld gestel nie...

...maar dit self vir ons uitgespel in die bergrede:

Kom ons lees dit in Matteus 5:38-42  
38 “Julle het gehoor dat daar gesê is: ‘’n Oog vir ‘n oog en ‘n tand vir ‘n  tand.’ 39  Maar Ek sê vir julle: Julle moet julle nie teen ‘n kwaadwillige mens verset nie. As iemand jou op die regterwang slaan, draai ook die ander wang na hom toe. 40  As iemand jou hof toe wil vat om jou onderklere te eis, gee hom ook jou boklere. 41  As iemand jou dwing om sy goed een kilometer ver te dra, dra dit vir hom twee kilometer. 42  Gee aan hom wat iets van jou vra, en moet hom wat van jou wil leen, nie afwys nie.”
Weet u hoekom is hierdie opdrag moeilik?
Omdat dit teen ons natuurlike geneigdheid ingaan.
Ons natuurlike geneigdheid is om onsself te handhaaf...

...ten alle koste.

Want die lewe gaan oor onsself – en oor niks anders nie.

Maar die oomblik as jy in Jesus se voetspore begin volg...

...dan verander alles.

Dan gaan die lewe nie meer oor jouself nie.

Dan kan mense jou maar dinge aandoen – en van jou regte ontneem...

...dit maak nie saak nie;

...want jy is nie meer die belangrike een nie. 

Om Jesus te volg behels twee aspekte:
1. Die eerste is: jy fokus op Hom en sien sy voorbeeld – en dit inspireer jou!

2. Die tweede is: jy luister na sy stem – en dit inspireer jou!
En hier in Matteus 5 moet ons Jesus se stem hoor...

...as Hy met 'n skare mense praat;

...in een van sy grootste gesprekke:

Die bergrede.

Die bergrede gaan oor die Koninkryk van God.

En dat dinge in die Koninkryk van God dikwels andersom werk...
...as waaraan mens gewoond is.

Jesus sê:

Julle het gehoor: 'n Oog vir 'n oog en 'n tand vir 'n tand.

Dis waaraan mense gewoond is – dis hoe mense sonder Jesus maak.

Maar dan gaan Jesus aan en Hy sê:

Maar Ek sê vir julle:

 Julle moet julle nie teen ‘n kwaadwillige mens verset nie.
 Hier het ons dieselfde patroon as in 1 Petrus 2:
Die omstandighede: 'n kwaadwillige mens, waarmee jy te doen kry.

En jou reaksie: moet jou nie teen hom verset nie.

Die ou mens – sonder Christus – sou hom onmiddellik verset het.

Die mens wat vir Jesus volg: doen dit nie;

Jesus het dit nie gedoen nie...

...en Hy beveel almal wat deel is van die Koninkryk van God om dit ook nie te doen nie.

Maar dan gaan Hy aan:

 As iemand jou op die regterwang slaan, draai ook die ander wang na hom toe.
Wat is die omstandighede hier?

Iemand kom en slaan jou op die regterwang.

Dis vernederend:

As iemand met sy regterhand slaan en jou op jou regterwang slaan...

...beteken dit hy moes met sy retterhand sy rugkant geslaan het...

...en dit is 'n manier om iemand te verneder.

So asof jy nie jou hande wil vuilmaak nie.

Kom ons stop eers hier:
Waaroor gaan dit?

Oor die Fariseërs wat lief was om iemand aan die hand te neem...

...en na Jesus toe te bring...

...en die persoon dan te verkla...
...in die verwagting dat Jesus so iemand dan sal slegsê en vervloek – en al sulke dinge.

Hulle het byvoorbeeld op 'n keer 'n vrou na Jesus gebring.

Hierdie vrou was op die daad van owerspel betrap.

Hulle verwagting was dat Jesus teen die vrou so uitvaar...

...maar Jesus het nie.

Waarop was die Fariseërs gefokus?
Op die ander persoon se gedrag!

Dis al waaraan hulle gedink het.

Nou kan ons ons indink dat hulle op 'n keer 'n man na Jesus gebring het...

...en gesê het:

Meester, hierdie man het my op my regterwang geslaan.

En dan wou hulle hê Jesus moes iets soos volg sê:

Dis verskriklik om iemand op die regterwang te slaan...

...dis vernederend;

Jy het 'n slegte ding gedoen;

Jy is 'n slegte mens;

Ek vervloek jou.

En dan sou die Fariseër daar weggaan – en baie goed voel.
Maar kyk wat doen Jesus:

Hy sê: as iemand jou op die regtereang slaan...

[en dan praat Hy nie 'n woord verder oor daardie slaner nie]
Hy praat verder oor JOU gedrag:

Hy trek jou fokus weg van die anders persoon...

...en plaas dit vierkantig op jou eie optrede.
...jou eie reaksie.

Hy sê: Dan draai jy die ander wang!
In 1 Petrus 2 word ons fokus geplaas op Christus self – en op sy voorbeeld.

In Matteus 5 word ons fokus geplaas op ons eie reaksie.

Dis asof die Bybel ons eers op Jesus laat fokus:

As daar moeilike omstandighede kom...

...maak heel eerste seker jy sien Hom raak.

Kyk na sy reaksie...
...en dan kyk jy na jouself...

...en vra of jy bereid is om sy reaksie ook jou reaksie te maak.
Anders gestel:

Kyk of jy werklik bereid is om in Jesus se voetspore te volg!
In albei gevalle word ons fokus weggetrek van die omstandighede;

...en weg van die kwaadwillige persoon.
Hoekom is dit belangrik?

Dit gaan bepaal of omstandighede (of 'n kwaadwillige persoon) jou gaan knak...

...jou gaan breek;

...jou gaan onderkry.

En of dit jou gaan bou – en sterker maak – en geestelik laat groei.

Dit gaan oor jou fokus.

Dit gaan oor die vraag:

Wat is dit wat in jou denke helder en duidelik uitstaan;

Wat is die saak wat voorop staan in jou denke...

...en die ander sake verdring;

Wat is dit wat die groot plek in jou gedagtes inneem;

...en ander sake hulle plek ontneem.

Maak seker u verstaan wat gebeur as jy op jou omstandighede is – en al die mense om jou wat die lewe vir jou moeilik maak – gefokus is.
Weet u wat gebeur?
Jy is vinnig om enige bewegingkie van die kwaadwillige persoon op te tel...

...en dit het effek op jou.

Jy bou in jouself 'n sensitiwiteit op enige iets wat ander aan jou doen.

Dis soos 'n televisie-stel wat 'n sensor het...

...en hierdie sensor van die seine van die afstandbeheer op.
Enige knoppie wat op die afstandbeheer gedruk word...

...het 'n effek op die televisie.

So kan die persoon met die afstandbeheer in sy hand...
...die televisie manipuleer net soos hy wil.

Hoekom?
Want die sensor van die TV is ingestel op die afstandbeheer.

Plak nou die sensor toe...

..of draai die TV stel in 'n ander rigting...

...en hy kan nie meer gemanipuleer word nie.

Presies dieselfde gebeur ook met ons:

As ek gefokus is op  die kwaadwillge mense...
...gaan ek toelaat dat hulle my ontstel;

...en as hulle dit agterkom;

...gaan hulle my maklik manipuleer.

Ten slotte:
Ons landsomstandighede is nie so lekker nie;
En sedert die begin van hierdie jaar word mense al meer negatief.

'n Vlaag van moedeloosheid en uitsigloosheid spoel oor almal;
Gaan dit jou maak – of gaan dit jou breek?

Dit hang van net een saak af:

Waarop fokus jy?

